
Mga Mahalagang Petsa para sa 
Coverage ng Medicare para sa  
De-Resetang Gamot
Ika-1 ng Oktubre 2005
Uumpisahan ng mga plano ng Medicare para sa gamot ang pagbebenta ng kanilang mga 
plano. 

Sisimulan ng Medicare ang pagkoreo ng “Medicare & You 2006” na handbook, na 
magbibigay sa iyo ng karagdagang impormasyon tungkol sa coverage ng Medicare para sa 
gamot sa iyong lugar, pati na ang kung paano sumali sa isang plano para sa gamot. Bagama’t 
hindi ka pa maaaring sumali sa isang plano, maigi na ang maghanap ng karagdagang 
impormasyon tungkol sa mga plano para sa gamot sa iyong lugar. Makipag-usap sa iyong 
mga kapamilya o sa mga taong pinagkakatiwalaan mo tungkol sa mga plano para sa gamot 
upang matulungan kang makapagpasiya kung ano ang pinakamabuti para sa iyo.    

Ika-13 ng Oktubre 2005
Maaari mo nang simulan ang paghahambing ng mga plano ng Medicare para sa gamot 
sa www.medicare.gov o sa pamamagitan ng pagtawag sa 1-800-MEDICARE (1-800-633-
4227). Masasagot ng isang customer service representative ang iyong mga katanungan 
tungkol sa Medicare at matutulungan ka niya sa paghahambing ng mga plano ng Medicare 
para sa gamot. Dapat tawagan ng mga gumagamit ng TTY ang 1-877-486-2048 para sa 
katulad na tulong.

Ika-15 ng Nobyembre 2005
Ito ang unang araw na ang mga tao na may Medicare ay maaaring sumali sa isang plano 
ng Medicare para sa gamot upang makakuha ng coverage simula sa ika-1 ng Enero 2006. 
Matutulungan ka ng iyong  State Health Insurance Assistance Program (Programa ng 
Estado para sa Tulong sa Seguro sa Kalusugan) (SHIP) na maipaghambing ang mga 
plano sa iyong lugar at na sumali sa planong pipiliin mo.

Ika-1 ng Enero 2006
Magsisimula ang coverage ng Medicare para sa de-resetang gamot, para sa mga taong 
sumali sa isang plano bago lumipas ang ika-31 ng Disyembre 2005. At sisimulan ng 
Medicare ang coverage para sa mga de-resetang gamot para sa sinumang nasa Medicare 
na mawawalan ng kanilang coverage para sa de-resetang gamot mula sa Medicaid.

Ika-15 ng Mayo 2006
Ito ang huling araw para sa karamihan ng mga tao upang sumali sa isang plano ng 
Medicare para sa gamot, nang hindi magbabayad ng multa sa premium. Kung hindi ka 
sumali bago lumipas ang ika-15 ng Mayo 2006, ang susunod na beses kung kailan ka 
makakasali ay ang ika-15 ng Nobyembre 2006.

